
ABSTRAK

Kajian mengenai eksplorasi antara doodfle ari dalam bentuk seni cahaya.
Doodle Art bermaksud seni coretan yang mempunyai garisan bebas dan tiada batasan
garisannya. Manakala seni cahaya bermaksud pancaran yang datang dari objek yang
bersinar seperti matahari, api dan lampu yang membolehkan sesuatu objek dapat dilihat.
Objektif kajian ini lebih memfokuskan ciri-ciri dan elemen yang perlu ada dalam seni
cahaya dan doodle art. Seterusnya mengeksplorasi kaedah dan teknik seni cahaya
dalam mengolah karya doodle art. Berlandaskan kajian karya doodle art bertajuk
'Obsession’ dihasilkan untuk memaparkan pengalaman pengkaji yang obses terhadap
permainan video Nintendo, Play Station dan koleksi model kereta Hotwheels. Pengkaji
mengadaptasikan obsesi in1 ke dalam karya akhir dengan menerapkan karya bersifat
kontemporari yang mewujudkan interaktiviti karya dengan audien menggunakan

Sensor.

Vil

"Kesusahan tidak semuanya scksaan dan yang paling pahit itu bukan semuanya racun.
Tetapi ada kalanya lebih berguna daripada kesenangan vang terus-menerus”

ABSTRAK

Kajian mengenai eksplorasi antara doodle art dalam bentuk seni cahaya.
Doodle Art bermaksud seni coretan yang mempunyai garisan bebas dan tiada batasan
garisannya. Manakala seni cahaya bermaksud pancaran yang datang dari objek yang
bersinar seperti matahari, api dan lampu yang membolehkan sesuatu objek dapat dilihat.
Objektif kajian ini lebih memfokuskan ciri-ciri dan elemen yang perlu ada dalam seni
cahaya dan doodle art. Seterusnya mengeksplorasi kaedah dan teknik seni cahaya
dalam mengolah karya doodle art. Berlandaskan kajian karya doodle art bertajuk
'Obsession' dihasilkan untuk memaparkan pengalaman pengkaji yang obses terhadap
permainan video Nintendo, Play Station dan koleksi model kereta Hotwheels. Pengkaji
mengadaptasikan obsesi ini ke dalam karya akhir dengan menerapkan karya bersifat
kontemporari yang mewujudkan interaktiviti karya dengan audien menggunakan

sensor.

1.0 PENGENALAN

1.1 Pendahuluan

Penghasilan karya seni yang menggunakan kaedah terkini iaitu dari segi
teknologi semakin berkembang dan popular. Hal ini demikian kerana, kepesatan dunia
sains dan teknologi yang semakin mewarnai kehidupan kontemporari telah
mencetuskan suatu bentuk medium dan penyampaian baru. Eksplorasi antara doodle art

dan seni cahaya boleh diketengahkan sebagai suatu bentuk karya baru.

Menurut Barbara Broido (2012), doodle art atau lebih dikenali sebagai seni
coretan yang mempunyai garisan bebas dan tiada batasan garisannya. Terdapat beberapa
jenis doodle art yang dikenal pasti iaitu kartun, lakaran komik, mencipta makhluk
fiksyen, landskap, bentuk geometri, corak dan tekstur. Menurut beliau, penggunaan pen
dan pensel serta kertas merupakan peralatan yang mudah untuk menghasilkan doodle

art.

Doodle art boleh dijadikan lebih menarik dari segi penyampaian apabila
digabungkan dengan seni cahaya. Menurut Kamus Dewan Edisi Keempat (2005),
cahaya bermaksud pancaran yang datang dari objek yang bersinar seperti matahari, api
dan lampu yang membolehkan sesuatu objek dapat dilihat. Terdapat pelbagai jenis
lampu yang pernah dijadikan sebagai karya daripada pelbagai artis seperti lampu pijar,

neon, halogen, dan Light Emitting Diode (L.E.D).

Justeru itu, gabungan antara doodle art dalam karya seni cahaya merupakan

hasil kajian daripada inovasi teknologi terkini. Penggunaan media dalam berkarya



adalah tidak terhad serta bebas. Penghasilan karya yang menggabungkan seni dan

teknologi dapat diaplikasikan ke dalam karya yang menjurus ke arah kontemporari.

1.2 Pernyataan Masalah

Menurut Wan Jamarul Imran Wan Abdullah Thani (2005), mengatakan
keghairahan pada zaman teknologi mengajak generasi baru pengamal dan pengkarya
seni  membuat pembaharuan dalam teknologi terkini sebagai suatu seni bentuk baru.
Hal ini dapat diselaraskan melalui kajian pengkaji dalam eksplorasi antara doodle art
dalam bentuk penghasilan seni cahaya. Melalui kajian ini, pengkaji mengeksplorasi
doodle art dengan menggunakan seni cahaya yang sebelum ini hanya menggunakan
media konvensional iaitu pen dan pensel. Justeru itu, teknologi digunakan pada hari ini
dapat menambahkan kecenderungan kepada penemuan baru oleh para pelukis dalam
media dan proses seni, serta melihat kesan yang boleh diperoleh daripada gabungan

kedua-dua unsur tersebut iaitu seni dan teknologi menjadi karya kontemporari.



1.3 Objektif Kajian
I. Mengenal pasti ciri-ciri dan elemen yang perlu ada dalam seni cahaya dan
doodle art.
ii.  Mengeksplorasi kaedah dan teknik seni cahaya dalam mengolah karya doodle
art.
iii.  Mengetengahkan karya doodle art dalam seni cahaya untuk mencipta suatu

bentuk karya yang kontemporari.

1.4 Persoalan Kajian
i.  Apakah ciri-ciri dan elemen yang perlu ada dalam seni cahaya dan doodle art?
ii.  Bagaimanakah cara kaedah dan teknik seni cahaya mengolah doodle art dalam
karya?
iii. Bagaimanakah doodle art dan seni cahaya boleh dipraktikkan untuk menjadi

karya yang baik?

1.5 Kepentingan Kajian
i.  Dapat menjadikan sebuah karya seni media baru hasil daripada gabungan antara
doodle dan seni cahaya.
ii.  Mampu memberi impak dan kesan positif terhadap karya serta pemerhati.
iii.  Seni dapat dikembangkan melalui elektronik seperti bunyi, cahaya dan media
baru bukan sahaja untuk tujuan aktiviti harian, malah menghasilkan karya seni

untuk menyampaikan mesej tertentu.



2.0 KAJIAN LITERATUR
2.1 Pendahuluan
Kajian literatur ini penting untuk pengesahan bukti-bukti pengkaji melalui
sumber-sumber kajian dan bahan rujukan yang telah dikumpulkan maklumatnya dalam
kajian. Selain itu, kajian literatur bertujuan membuktikan kesahihan sesuatu hasil kajian
sebagai sokongan dalam kajian yang dijalankan. Pengkaji membuat kajian daripada
sumber-sumber ilmiah seperti rujukan dari buku, jurnal dan artikel yang berkaitan.
Selain itu, laman web juga merupakan maklumat tambahan dalam kajian yang
dijalankan oleh pengkaji untuk mencari maklumat serta karya yang berkaitan dengan

doodle art dan seni cahaya.

2.2 Bahan Bacaan

a) Doodle art

Coretan atau doodle bermaksud garis panjang, atau garis-garis yang tidak
tentu halanya. Sebagai contoh, gambar atau tulisan yang dilukis dengan garisan-garisan
yang pelbagai, bebas dan tidak terhad, Kamus Dewan Edisi Keempat (2005). Menurut
Aprinda Rizky (2015), doodle berasal dari kata kerja pada abad ke-18 sebagai
coretan-coretan, yang membawa maksud untuk 'menipu’ atau ‘'membodohi’ dan
berkemungkinan doodle berasal dari Jerman atau Nudeltopf Dusseldorf. Makna bodoh
yang dimaksudkan dalam judul lagu Yankee Doodle yang dinyanyikan oleh pasukan

kolonial Inggeris sebelum Perang Revolusi Amerika.



Beliau juga turut menyatakan contoh filem berkaitan doodle, seperti dalam
filem Mr Deeds Goes to Town, Mr Deeds yang menyebutkan bahawa doodle adalah
kata yang menggambarkan coretan untuk membantu seseorang berfikir. Doodle adalah
salah satu yang dianggap tertua keseniannya sebelum sistem pengenalan tulisan,
doodling terdapat di dinding gua pada zaman dahulu dan dijadikan alat untuk
menceritakan sebuah kisah turun temurun yang asalnya bermula dari Jerman dan
keseniannya yang tertua di dinding gua pada zaman dahulu yang mudah dicoret tanpa

sebarang batasan.

Manakala menurut Barbara Broido (2012), doodle ini berkemungkinan sudah
biasa dengan coretan mudah yang boleh mempunyai makna atau mungkin hanya
berbentuk abstrak. Kenyataan ini disokong oleh Aprinda Rizky (2015), yang
mengatakan doodle merupakan suatu gaya yang menggambar dengan cara mencoret,
kelihatan abstrak, ada yang tidak bermakna dan ada yang bermakna. Malah menurut
beliau lagi, karya yang dihasilkan tidak memiliki bentuk yang benar atau tepat namun
berpotensi untuk kelihatan lebih unik dan menarik. Tambahan beliau, doodle adalah
sebuah gambar atau gambaran yang tidak fokus atau tidak sedar dilakukan ketika

perhatian atau tumpuan seseorang itu jika tidak berada di tempatnya.

Jasper Johns (2014) turut menyatakan, lukisan imaginatif atau fantasi
mungkin termasuk dalam doodle pelik yang tidak berkaitan atau hanya terlintas dari
ingatan fikiran otak. Sebaliknya, menurut Helen South dalam artikel Drawing Sketching
Expert, doodle dianggap penting dalam diri seseorang. Penilaian yang digunakan oleh

ahli psikologi saintifik dan profesional diuji untuk memikirkan makna coretan boleh



membantu dalam menjiwai perasaan dan dapat membangunkan idea yang kreatif.

Oleh itu, dalam kajian ini pengkaji dapat menguatkan lagi fakta tentang
makna, ciri-ciri dan sejarah kajian yang akan dijadikan sebagai panduan. Doodle art ini
berkemungkinan mampu meyakinkan pengkarya dan pemerhati. Semakin tekun dan
semangat doodle yang dibuat dengan perasaan, semakin menarik hasil yang diperolehi
bukan sekadar aktiviti coretan semata-mata, tetapi juga mempunyai kedalaman makna
dan gaya. Ternyata bahawa doodle ini merupakan titik permulaan seni yang berpotensi

untuk kelihatan unik dan menarik yang telah dikatakan oleh Aprinda Rizky (2015).

ii. Teknik Doodle Art

Menurut Aprinda Rizky (2015), terdapat tiga teknik doodle art antaranya
ialah Unplanned Doodle, Semi Unplanned Doodle dan Planned Doodle yang
menggambarkan secara spontan dalam bentuk freehand. Menurut beliau lagi, teknik
menggambar doodle pada umumnya menggunakan bahan media seperti arsir, blok,
linear, dusel pointilis, aquarel dan plakat yang merupakan panggilan khusus dalam

teknik doodle ini.



Figura 1

"Taipei'
Teknik Unplanned Doodle
Akrilik dan dakwat
30 x 22

Karya 'Taipei' (rujuk Figura 1) yang telah dihasilkan oleh Eric Charles
Olmstead menggunakan medium akrilik dan dakwat yang menggunakan teknik
Unplanned Doodle. Unplanned Doodle yang dimaksudkan ialah menghasilkan coretan
tanpa sebarang sketsa. Dari segi penggunaan warna yang digunakan adalah campuran
daripada warna-warna terang, dan latar belakang yang spontan. Karya ini menunjukkan
di sesebuah kawasan yang bernama 'Taipei'. Kelihatan bangunan menjadi mercu tanda

sebagai tajuk karya yang ingin disampaikan oleh beliau.



Figura 2

'Cultural Tsunami'
Teknik Semi Unplanned Doodle
Dakwat atas Kertas Gesso
25x19

Manakala Semi Unplanned Doodle adalah teknik menggambar coretan secara
spontan dan langsung tetapi menggunakan sketsa. Contoh gambaran karya doodle untuk
teknik ini boleh dirujuk pada karya 'Cultural Tsunami' (rujuk Figura 2) yang telah
dihasilkan oleh Eric Charles Olmstead. Karya ini menceritakan budaya dan keperluan
masyarakat di sesuatu tempat. Terdapat sketsa daripada doodle yang dihasilkan oleh

beliau. Karya ini menggunakan dakwat atas kertas Gesso dan berukuran 25 x 19.



Figura 3

'Flower Face'
Teknik Planned Doodle
17 x 22

Seterusnya Planned Doodle adalah teknik menggambar coretan dengan
rencana atau menggunakan sketsa terlebih dahulu agar hasilnya lebih berkonsep dan
mempunyai makna. Karya 'Flower Face' (rujuk Figura 3), ini dihasilkan oleh Pat Perry.
Beliau merupakan seorang artis yang cenderung ke arah doodle art. Doodle yang
dihasilkan begitu halus serta memberi makna tersendiri. Karya ini mempunyai rencana
tersendiri yang kelihatan seperti bentuk bunga serta batangnya apabila dipandang dari
kedudukan yang jauh. Selain itu, karya ini juga mempunyai konsep dan bukan sekadar

coretan.



